
1 Juan

Cha’' nu ndaa chendyu 'in na

1 Nde cha' nu mdyisnan ti' culoo, cha' nu cua'
ngune 'in hua, lo' na'an tloo hua, fii nu yu'hui lyoo
hua, m'ni ca'an yaa' hua 'in, cui' Ycha' fii nu ndaa
chendyu 'in na.

2 (Si'yana fii nu ndaa chendyu can' ncua chcan'
loo fii, na'an hua 'in fii, lo' ncua cuiya' ti' hua
Na'anndi'in cha''in i, cul’ cuana'an ndaa hua suun
si'yana cui' fii ndaa fii chendyu nu a tsatii 'a 'in na,
fi numdi'in se'en nducua Stina Ndiose, lo' ngulo'o
tloo fii 'in hua).

3 Cha' nu na'an tloo hua lo' ngune 'in hua, nde
cha' nu nchcui' hua lo'o um, si'yana ca sca cha' ti
'inum lo'o hua, lo’ cha' fii si'yana sca cha' ti 'in na
lo'o Stina Ndiose lo'o Jesucristo Stie' fii.

4Ngua'an tfian hua quityi re 'in um, si'yana lyee
la ca tsu'hue chu'hui tiquee um.

Ndiose lca fii xaa
> Nde cha' nu ngune 'in hua ycui' iii, lo' nchcui’
hualo'oum si'yana Ndiose Ica fii xaa, 1o’ a ntsu'hui
tla yta 'in fii.
6 Cha' ljuin na si'yana sca cha' ti 'in na lo'o fii, 10’
ti'nda'an naloo cha'ngunan', cha' cuifiinchcui' na

lo' a nda'an na loo cha' nu ii.
Una cha'nda'an na loo xaa 1n ni tsana' an nu Ica
fi ycui' fii, lo'o nare' sca cha' ti 'in na xacan', lo' tne

Jesucristo Sfie' Ndiose nsuhui 'in na lo'o nchgaa
qui'ya.

8 Cha' ljuin na si'yana a ngui'ni na qui'ya, ticuii'
na filyi'o na 'in na, lo' a fii ndi'in cha' 'in na.

9Una cha' fiee na qui'ya 'in na tloo Ndiose, cu'ni
fi cha' tlyu ti' 'in na, lo' suhui fii nchgaa qui'ya
'In na, si'yana fii ndi'in cha' 'in fii 1o’ n'ni fii tfian
tsu'hue.

10 Cha' Jjuin na si'yana a ngui'ni na qui'ya, fia'an
loo cha' ngui'ni na 'in fii lca fii sca nu cuifii, 10" a
nchca cuan xu'hue na cha' nu nchcui' ii.

2

Cristo ndyi'o fii cha' inna

1'Un nu Ica fia'an nchca ti' sca sfien' nan', nde
nda'an quityi re 'in um si'yana a cu'ni um qui'ya.
Una cha' nde'en nu cu'ni qui'ya, cua' Ica nu tyi'o
cha''in na tloo Stina Ndiose, cui' Jesucristo nu n'ni
than tsu'hue.

2 Cui' fii ngujui i lo' mxicuten fii qui'ya 'in na,
lo' si'i tsa 'in naa ti, cui' ca nu si'ya nten sca chcui
chendyu.

3 Nde nchca chcan' fia'an si'yana ndyu'hui lyoo
na 'in fii, cha' nxu'hua se'en na cha' nu ndlo iii than.

4Nu nchcui': Nan' ndyuhuin lyoon 'in fii, lo' a
nxu'hua se'en cha' nu ndlo fi tfian, Ica can' sca nu
cuifi, lo' a nchcui' cha' nu fii.

SUnanunxu'huase'en cha' nunchcui' iii, nde nu
cha'fiicandonloocha'tsu'hue'in Ndiose, cuafia'an
nchca cuiya' ti' na si'yana sca cha' ti 'in na lo'o fii.

6 Nu nchcui' si'yana sca cha' ti 'in 1o'o fii, nga'an
cha' tyu'hui can' sca chendyu tsafia'an nu mdu'hui
ni.

Cha' nu cui ti ngulo Ndiose tfian

7'Un jun ta'a na, cha' nu ndlo fii tiian 'in na si'i
cha' cui ti Ica na, cui' ca nu lca na cha' nu ncuan
xu'hue um ti' culoo. Cha' nu nda'an loo quityi re
lca na ycui' ca cha' nu cua' ngune 'in um ti' xa
mdyisnan um.

8 Una nda'an sca cha' nu cui ti nu ntsu'hui cha'
xu'hua se'en na, 1o’ nchca chcan' loo cha' re loo
chendyu 'in um tsafia'an ndi'in cha' 'in iii, si'yana
cha' tiyaa ngunan' cua' nguia nducua tijyo' na, 1o’
nchca chcan'loo xaa 'in fii nu Ica cha' nu fii.

9 Nu nchcui' si'vana ndon loo xaa 'in fii, lo'
nxcuan tloo 'in ta'anten, ti' ndon can'loo cha' tiyaa
ngunan'.

10 Nu ntsu'hui cha' tsu'hue 'in lo'o ta'a nten, can'
nu ndon loo xaa 'in fii lo' a ntsu'hui cha' tyi'o tso'.

11 Una nu nxcuan tloo 'in ta'a nten, ti' ndon can'
loo cha'tla yta,lo' nda'an loo cha' ngunan', fii a jlyo
ti' la nguiaa, si'yana cha' tla yta can' mducun na
cha' tiyaa 'in.

12 Nde nda'an quityi re 'in um, 'un nu lca sfie'
Ndiose, si'yana cua' mxicuten fii qui'ya 'in um lo'o
cha' cuiya' 'in Jesus.

13 Nda'an quityi re 'in um, 'un nu lca nten cula,
si'yana cua' ndyu'hui lyoo um 'in fii nu ndi'in ti'
culoo. Nda'an quityi re 'in um, 'un nu tsa suhue
ti, si'vana cua' m'ni um canan 'in laxa'an. Nda'an
quityi re 'in um, 'un nu lca sfien', si'yana cua'
ndyu'hui lyoo um 'in Stina Ndiose.

14 Nda'an quityi re 'in um, 'un nu lca nten cula,
si'yana cua' ndyu'hui lyoo um 'in fii nu ndi'in ti'
culoo. Nda'an quityi re 'in um, 'un nu tsa suhue
ti, si'vana tla ndon um lo' ntsu'hui cha' 'in Ndiose
ni' cusya 'in um, lo' cua' m'ni um canan 'in laxa'an

nu nguini cha' ngunan'.
15 A chcui ti' um cha' nu nchca loo chendyu re

lo'o na nu ndi'in 'in na. Cha' nde'en nu nchcui ti'
cha'nunchcaloo chendyure, cha' tsu'hue 'in Stina

Ndiose a ntsu'hui ni' cusya 'in can'.

16 Si'vana nchgaa cha' nu nchcaloo chendyu re,
Na'an nchca ti' cha' nunchcui ti' cunan' na, cha' nu
nchceui ti' quiloo na, uta cha' siye' 'in na, nchgaa
cha' re a mdo'o na se'en nducua Stina Ndiose, cui'
canuloo chendyu re ndyi'o na.

17 Cha' nu nchca loo chendyu re, tsatii cha' 'in
na, cul' cuafia'an lo'o cha' nu nchecui ti' ne', una nu
nducua tiian cha' nu nchca ti' Ndiose, can' nu tyi'in
tsala xaa.

Cha''innu ti'i ti''in Cristo

18Sfien', cua' mdiyaa tsaan nu ntsu'hui cha' tsatii
cha' nu nchca loo chendyu re, cui' cha' nu cua'
ngune 'in um si'yana ntsu'hui cha' caan sca nu
fa'an ti'l 'in Cristo, lo' cua' fiii qui'an nu ti'i ti'
'in Cristo cua' ndi'in, can' cha' nchca cuiya' ti' na
si'vana cua' mdiyaa tsaan can'.

19Ljanamdo'o can’,unasi'iscacha'ti'innalo'o,
cha' cua na sca cha' ti 'in na lo'o tsatlyu ti' ndi'in
na lo'o, una mdo'o tso' can' si'yana ca chcan' loo
si'yana si'i sca cha'ti 'in na nchgaa na.

20 Una 'un cua' ntsuhui Espiritu nu Luhui 'in
Ndiose ni' cusya 'in um, lo' cua’' ndyi'ya um cunta
nchgaa loo cha'.

21 Nda'an quityi re 'in um, una si'i si'vana a
ndyu'hui lyoo um cha' nu fii 'in Ndiose, cui' ca nu
si'yana cua' ndyu'huilyoo um 'in na, si'yana fii sca
cha' cuifiilo' a ljyaan loo cha' nu fii.

22 ;Ti nu lca nu cuifii? Cui' nu nchcui' si'yana
si'l Jesus lca fii Cristo. Can' nu ti'i ti' 'in fii, cui' nu
nchcui' si'yana si'i sca cha' ti 'in Stina Ndiose lo'o
Stie' fii.

23 Nchgaa nu nxcuan tloo 'in Sfie' fii, ticui'
cuafia'an a ntsu'hui Stina Ndiose ni' cusya 'in can'.
Una nu ndiya qui'an ti' 'in Sfie' fii, cui' cuafia'an
ntsu'hui Stina Ndiose ni' cusya 'in can'.

24 A tyi'o tso' um sii' cha' nu cua' ngune 'in um
ti' culoo. Cha' tyon um loo cha' nu cua' ngune 'in
um ti' culoo, sca cha' ti 'in um lo'o Sfie' fii lo'o Stina
Ndiose.

25Nde sca cha' nu cua' mdi'in tyaa fiilo'o na, cui'

chendyu nu a tsatii 'a 'in na.

26 Nda'an quityire 'in um si'ya cha' 'in nu nchca
ti' cufiilyi'o 'in um.

27Una Espiritu nu cua' mdaa fii ntsu'hui ni' cusya
'in um, lo' a 'ni 'a cha' ti' culo'o xca tucui 'in um
si'yana ycui' fii ndlo'o fii 'in um nchgaa loo cha,
nchcui' fii cha' nu fii si'yana a lca fii nu cuifii. Lo’
tsafia'an cha' nu cua’' ngulo'o fii 'in um, a tyi'o tso'
um sii' fii.

28 Can' cha' 'un nu lca sfien', xfii ton um 'in um
lo'o cha''infii, si'yana xa ntsu'hui cha' ca chcan'loo
fii, cu'ni tnu tiquee na, 1o’ si'i nu quinu na lo'o cha'
jyi'o Xa quiaan fii xiya'.

29 Cha' 'un jlyo ti' um si'yana lca fii sca nu n'ni
tfian tsu'hue, ca cuiya' ti' um xacan'si'yana nchgaa
nu ngui'ni tiian tsu'hue lca can' siie' Ndiose.

3

Sfie' Ndiose lca na

1Na'an jan fii, tsala fia'an Ica tiquee Stina Ndiose

lo'o na nu hasta ndlo'o naan fii 'in na lca na sfie' fii.
Can' cha' nten chendyu a nchcua ta'a cha' 'in ne’

lo'o na, si'yana a nchca chu'hui lyoo ne' 'in fii.
2'Un jun ta'a na nu ndyu'hui cuiya' tin' 'in, cua'
Ica na sfie' Ndiose, una a nchca ca chcan'loo fia'an
nu ntsu'hui cha' ca na, una jlyo ti' na xa nu ca
chcan' loo fni, xacan' ca su'hua na'an na lo'o i,
si'yana fia'an tloo ca na 'in fii chcui fia'an fi.

3 Nchgaa nu nducua tloo 'in fii lo'o cha' re, xfii
can' cunta 'in luhui tsafia'an nu lca fii ycui' fii.

4Nchgaa nu ngui'ni qui'ya, ticui' lee 'in Ndiose
ncha ti'in can', si'yana qui'ya lca na loo nu a ja'an
na cha''in lee.

5 Cua' jlyo ti' um si'yana Cristo yaan iii loo
chendyu re si'yana xicuten fii qui'ya 'in na, lo' fii
sca qui'ya a nducui fii.

6 Tsalca nu nxiii ton 'in lo'o cha' 'in fii, a tsa
quifian 'a can' ti' cu'ni qui'ya, una nchgaa nu ti'
nguiniqui'ya, anchca tyi'in tyaa can' quiloo 'in fii,
fii a ndyu'hui lyoo 'in fii.

7Sfien', a taa um ya' caja nu cufiilyi'o 'in um. Sca
nten nu ngui'ni tian tsu'hue, fii ndi'in cha' 'in ne'
tsafia'an nu Ica fii ycui' fii.

8Unanu ti' ngui'ni qui'ya, tso' 'in laxa'an nguiaa
can, si'yana laxa'an mdyisnan m'ni qui'ya ti' cu-
loo. Can' cha' yaan Siie' Ndiose, si'yana cujlyo fii
nchgaa tfian ngui'ni laxa'an.

9 Tsalca sfie' Ndiose, a tsa quifian 'a can' ti' cu'ni
qui'ya, si'yana cua' nguinu yu'hui cha' tsu'hue 'in
Ndiose ni' cusya 'in, fii a tca 'a ti' cu'ni can' qui'ya
si'yana cua'lca can' sfie' Ndiose.

10 Nde nchca chcan' fia'an ti nu lca sfie' Ndiose,

lo' ti nu Ica siie' laxa'an: Nchgaa nu a ngui'ni tfian
tsu'hue, fii a ntsu'hui cha' tsu'hue 'in lo'o ta'a nten,
si'i sfie' Ndiose Ica can'.

11 Si'yana cui' cha' re cua' ngune 'in um ti' culoo,
si'vana scasca na chu'hui cha' tsu'hue 'in na lo'o
ta'ana.

128i'i fia'an m'ni Cain nu nguiaa tso' 'in laxa'an,
yjui yu 'in ta'a ngula yu. ;Ni cha' ta yjui yu 'in can'?
Cui'si'yana a m'ni yu tfian tsu'hue, una ta'a yu, can'
nu m'ni than tsu'hue.

13'Un jun ta'a na, a cuhue ti' um cha' xcuan tloo
nten chendyu 'in um.

14 Nare' jlyo ti' na si'yana cua' mdo'o tso' na sii'
cha' ndyija, cua' jui chendyu nu a tsatii 'a 'in na,
cui' si'yvana ntsu'hui cha' tsu’hue 'in nalo'o ta'a na.
Nu antsu'huicha'tsu'hue'inlo'o ta'a nten, ti' ndon
can' loo cha' ndyija.

15 Nchgaa nu nxcuan tloo 'in ta'a nten, lca can'
nu ndujui nten, 1o’ cua'jlyo ti' um si'yana fii sca nu
ndujui nten, a nda'an lo'o chendyu nu a tsatii 'a.

16 Nde ncua cuiya' ti' na fii na Ica cha' tsu'hue,
cui' si'vana ngujui fii tfian loo na, cui' cuafia'an
nare'ntsu'hui cha' tyaana chendyu 'in nasi'yajun
ta'a na.

17Una sca yu cuilyiya' cha' jlyo ti' yu si'yana 'ni
cha' 'in xca tucui, lo' cu'ni tiji yu cusya 'in yu lo'o
can', ¢fia'an ta ntsu'hui cha' tsu'hue 'in Ndiose ni'
cusya 'in yu?

18 Sfien', si'i lo'o cha' tu'hua ti chuhui cha’
tsu'hue 'in na lo'o ta'a na, uta si'yana tsu'hue
nchcui' ti na, cui' ca nu cu'ni na cha' tsu'hue lo'o
can',1o'o sca cusya nu fi.

19 Can' cha' nchca cuiya' ti' na si'yana nguiaa na
tso' cha'nu fii,1o' fii a cu'ni tucua ti' na tloo Ndiose.

20Cha'’ cusya 'innandlo qui'ya na'in na, cua'jlyo
ti' na si'yana lyee la ndon loo Ndiose que 'in na, lo’
ndyu'hui lyoo fii nchgaa loo cha'.

21'Un jun nu ndyu'hui cuiya' tin' 'in, cha' cusya
'In na a ndlo qui'ya na 'in na, tsu'hue ntsu'hui
tiquee nalo'o Ndiose,

22]0' nchgaa cha' nu njfian na 'in fii, taa fii 'in na,
cui' si'vana nxu'hua se'en na cha' nu ndlo fii tfian,
lo' ngui'ni na cha' nu ndyu'hui cuiya' ti' fii.

23 Nde cha' nu ndlo fii thian: Tsa qui'an ti' na 'in
Jesucristo Siie' fii, 1o’ chu'hui cha' tsu'hue 'innalo'o
ta'a na tsafia'an nu cua' ngulo fii tfian 'in na.

24Nu nxu'hua se'en cha' nu ndlo fii tfian, sca cha’
ti'inlo'o Ndiose, cui' cuafia'an Ndioselo'o can'. Nde
nchca cuiya' ti' na si'yana ntsu'hui iii ni' cusya 'in
na, si'ya Espiritu nu cua' mdaa fii 'in na.

4

Espiritu 'in Ndiose lo'o espiritu nu cuifii

1'Un jun nu ndyu'hui cuiya' tin' 'in, a tsa qui'an
ti' um 'in nchgaa loo espiritu nu nxiycui' 'in nten,
cui' ca nu qui'ya um cunta cha' ta ljyaan can'lo'o
cunta 'in Ndiose, si'yana qui'an 'a nu cuifii nda'an
loo chendyu re, 1o' nchcui' si'yana Ndiose nxiycui'
'In,

2 Ndefia'an ca cuiya' ti' na cha' ti nu nda'an lo'o
Espiritu 'in Ndiose: Nchgaa espiritu nu nguiaa tso'
'In Ndiose nchcui' si'yana Jesucristo yaan fii loo
chendyu re tsafia'an nchca ti' sca nten.

3Nchgaa espiritu nu nchcui' si'yana a yaan Jesu-
cristo loo chendyu re tsafia'an nchca ti' sca nten,
anguiaa can' tso' 'in Ndiose, can' espiritu nu na'an

t1'i 'in Cristo, nu cua' ynan um cha'’ si'yana ntsu'hui
cha' caan, lo' cua' nda'an can' loo chendyu re.

4 Sfien', cua' ntsu'hui um tuyaa' Ndiose, lo' cua'
m'nium canan 'in nu cuifii can', si'yana tlyu la cha'
cuiya' 'in fii nu ntsu'hui ni' cusya 'in na que fia'an
cha''in nu nda'anloo chendyu re.

5Sca cha' ti 'in nu cuifii can' lo'o nten chendyu,
can'cha'nchcui' can'cha' nunchcaloo chendyure,
lo' nten chendyu ndon nscan cha' nu nchcui' can'.

6 Nare' cua' Ica na sfie' Ndiose, lo' nu ndyu'hui
lyoo 'in Ndiose n'ni cunta cha' nunchcui' na, 1o’ nu
a lca sfie' Ndiose a n'ni cunta cha' nu nchcui' na.
Can' cha' nchca cuiya' ti' na ti fia'an espiritu nu fii
lo' ti fia'an espiritu nu cuifii.

Ndiose lca fii cha' tsu'hue

7'Un jun nu ndyu'hui cuiya' tin' 'in, chu'hui cha'
tsu'hue 'in na lo'o ta'a na, si'yana cha' tsu'hue can'
ljyaannalo'o cunta'in Ndiose. Nchgaa nuntsu'hui
cha' tsu'hue 'in lo'o ta'a nten, cua' Ica can' sie'
Ndiose, 1o’ ndyu'hui lyoo can' 'in fii.

8 Nu a ntsu'hui cha' tsu'hue 'in lo'o ta'a nten, a
nchca chu'hui lyoo can' 'in Ndiose, si'yana Ndiose

lca iii cha' tsu'hue.
9 Nde nchca chcan' fia'an tsala fia'an tlyu cha'

tsu'hue yu'hui 'in Ndiose lo'o na, si'yana ngua'an
thian fii 'in scati Sfie' fii yaan loo chendyure, si'yana
tyu'hui na chendyu si'ya fii.

10 Ndefia'an nguiaa cha' tsu'hue can': Si'i si'yana
cua'lcantsu'huicha'tsu'hue'in nalo'o Ndiose, cui'
ca nu culo nducua la fii yu'hui cha' tsu'hue 'in fii
lo'o na, ngua'an tfian fii 'in Sfie' fii, si'yana caja lo'
Xicuten qui'ya 'in na.

11'Un jun nu ndyu'hui cuiya' tin' 'in, cha' Ndiose
cuafia'an yu'hui cha' tsu'hue 'infiilo'ona,lo’o nare’
ntsu'huicha' chu'huicha'tsu'’hue'innalo’'o ta'ana.

12 A tucui nu cua' na'an tloo 'in Ndiose, una cha'
ntsu'hui cha' tsu'hue 'in na lo'o ta'a na, sca cha' ti
'In na lo'o Ndiose, 10' mtsa'an yu'hui cha' tsu'hue
'in fii ni' cusya 'in na.

13Nde nchca cuiya' ti' na si'yana ndon na lo'o fii,
cui' cuafia'an ndon fii 1o'o na, si'ya Espiritu nu cua’
mdaa fii 'in na.

14 Huare' cua' na'an hua lo' ndaa hua suun
si'yana Stina Ndiose ngua'an tfian fii 'in Sfie' fii, fii
nu ndlo laa 'in nten chendyu.

15 Nchgaa nu nchcui' si'yana Jesus lca fii Siie'
Ndiose, Ndiose ndi'in fii lo'o can', cui' cuafia'an
ndi'in can'lo'o Ndiose.

16 Huare' cua' ngu'ya hua cunta lo' ndiya qui'an
ti' hua si'yana Ndiose ntsu'hui cha' tsu'hue 'in fii
lo'o na. Ndiose Ica iii cha' tsu'hue, 1o’ nu ntsu'hui
cha' tsu'hue 'in, can' nu ndi'in lo'o Ndiose, cui'
cuafia'an Ndiose lo'o can'.

17Nde cha' nu mtsa'an yu'hui cha' tsu'hue 'in fii
lo'o na, si'yana cu'ni tnu tiquee na tsaan nu cu'ni
Ni Xflan bsya 'In nten. Tsafia'an nu lca fii ycui' iii,
cuafia'an ndi'in cha' 'in na loo chendyu re.

18 Nu ntsu'hui cha' tsu'hue 'in a ntsen can',
si'yana cha' tsu’hue nu ndaa fii ndlo tso' na nchgaa
ytsen, si'yana nu ti' ntsen nta can' tyijyin nu ti'i.
Lo' nu ti' ntsen, cui' si'yana a mtsa'an yu'hui lo'o
cha' tsu'hue can'.

19 Nare' ntsu'hui cha' tsu'hue 'in na lo'o fij,
si'yana ti' culoo yu'hui cha' tsu'hue 'in fii lo'o na.

20 Cha' ntsu'hui nu nchcui': Nan' ntsu'hui cha'
tsu'hue 'fian lo'o Ndiose, 10’ ti' nxcuan tloo 'In ta'a

nten, Ica can' sca nu cuifii. Siya' na'an tloo can' 'in
ta'a nten, lo' a ntsu'hui cha' tsu'hue 'in lo'o can',
cui' lya ca Ndiose, na a na'an 'in fii, na tca chu'hui
cha' tsu'hue 'in lo'o .

21 Nde cha' nu cua' ngulo fii tiian 'in na: Nu
ntsu'hui cha' tsu'hue 'in lo'o Ndiose, cui' cuafia'an
chu'hui cha' tsu'hue 'inlo'o ta'a.

S

N'nina canan si'ya cha' nu ndiya qui'an ti' na

1 Nchgaa nu ndiya qui'an ti' si'yana Jesus lca fii
Cristo, can' nu Ica sfie' Ndiose. Nchgaa nu ntsu'hui
cha' tsu'hue 'in lo'o nu lca sti, cul' cuana'an lca
tiquee can'lo'o sfie' yu.

2 Nde nchca cuiya' ti' na si'yana ntsu'hui cha'
tsu'hue 'in na lo'o nchgaa sfie' Ndiose, cha' na
ntsu'hui cha' tsu'hue 'in nalo'o Ndiose, lo' nxu'hua
se'en na cha' nu ndlo i than.

3 Ndefa'an chu'hui cha' tsuhue 'in na lo'o
Ndiose, nu xu'hua se'en na cha' nu ndlo fii than, 1o’
a tucui fa'an Xu'hua se'en na 'in na.

4Si'yana nchgaanuljyaan tso' 'in Ndiose ngui'ni
can' canan 'in cha' nu nchca loo chendyu re, 10’
si'ya cha' nu ndiya qui'an ti' na, can' cha' m'ni na
canan.

5 ¢Ti nu ngui'ni canan 'in cha' nu nchca loo

chendyu re? Tsalca nu ndiya qui'an ti' si'yana
Jesus lca fii Sfie' Ndiose.

Espiritu ndaa suun cha’ 'in Cristo
6 Nde fii nu Ica Jesucristo nu yaan loo chendyu
re, mducua tya fii lo'o tyi'a, a cunta nguilo tne fii,
lo'si'itsaloo ticha''intyi'a can', cui' canusi'ya cha'
'in tyi'alo'o tne fii. Cui' Espiritu ndaa suun si'yana
lca na cha' nu fij, si'yana Espiritu lca cha' nu ii.

7La ni' cuaan snan Ica nu ndaa suun si'yana
Ica na cha' nu fni: Stina Ndiose, lo'o Ycha' iii, lo'o
Espiritu nu Luhui 'in fij, lo' scatilca can' ta'a snan.

8Loo chendyu re snan lca nu ndaa suun si'yana
lca na cha' nu fii: Espiritu, lo'o cha' 'in tyi'a, a cunta
lo'o tne, ta'a snan cha' re sca cha' ti 'in na.

9 Cha' naa ndiya qui'an ti' na suun nu ndaa sca
nten, lyee lati ndon loo suun nu ndaa Ndiose, lo'
cui' cha're lca nu cua' mdaa Ndiose cha' 'in Siie' fii.

10Nu ndiya qui'an ti' 'in Sfie' Ndiose ticui' cha' re
nchcui' can', o' nu a ndiya qui'an ti' 'in fii, nguini
can' 'in Ndiose lca fii sca nu cuifii, si'yana a ndiya
qui'an ti' suun nu cua' mdaa Ndiose cha''in Stie' fii.

11 Nde suun nu ntsu'hui cha' tsa qui'an ti' na:
Ndiose ndaa fii chendyu nu a tsatii 'a 'in na, lo’
chendyu can' nda'an lo'o Stie' fii.

12 Nu cua' ncuan xu'hue 'in Sfie' Ndiose, cua’
jui chendyu nu a tsatii 'a 'in, 10’ nu a nchca cuan
xu'hue 'in Siie' Ndiose, a ntsu'hui chendyu 'in can'.

Cua’jui chendyu nu a tsatii 'a 'in na

13Nde cha' nda'an quityi re 'in um, 'un nu ndiya
qui'an ti' 'in Siie' Ndiose, si'yana ca cuiya' ti' um
cua'jui chendyu nu a tsatii 'a 'in um, lo' tsa quifian
la um tsa qui'an ti' um 'in Sie' Ndiose.

14 Nde cha' nu a ngui'ni tucua ti' na lo'o fi:
Nchgaa cha' nu jfian na 'in fii, cua' fia'aan ndyi'o ti
tiquee fii, quine 'in fii cha' nu chcui' na.

15 Cha'jlyo ti' na si'yana ne 'in fii cha' nu nchcui'
na, cu'ni na cunta si'yana cua'’ jui na 'in na.

16 Cha' ntsu'hui nu fia'an 'in sca ta'a na ngui'ni
qui'ya, jfian can' 'in Ndiose si'ya cha' 'in can', 10’
cui' fii taa la fii chendyu 'in, una cha' si'i qui'ya

nu ndyi'an lo'o 'in loo cha' ndyija Ica na. Si'yana
ntsu'hui qui'ya nu ndyi'an lo'o 'in ne' loo cha'
ndyija, 10" a cunen lo'o um si'yana ti' jiian um 'in
i si'ya cha' can'.

17Nchgaaloo cha' ngunan'lca na qui'ya, una si'i
nchgaa loo qui'ya ndyi'an lo'o na 'in na loo cha'
ndyija.

18 Cua' jlyo ti' na si'yana nchgaa nu lIca sfie'
Ndiose, a tsa quifian 'a can' ti' cu'ni qui'ya, si'yana
Stie' Ndiose nsii fii cunta 'in can’, 1o' a tca 'a 'In
Laxa'an ti' cuniti'ilo'o.

19 Cua’ jlyo ti' na si'yana lca na sfie' Ndiose, 1o’
nchgaala fia'an nten ntsu'hui ne' tuyaa'laxa'an nu
nguini tfian ngunan'.

20Ncua cuiya'ti' na si'yana cua'yaan Sfie' Ndiose
loo chendyu re, lo' msla iii cha' tiyaa 'in na si'yana
chu'huilyoona'infiinulo’'oca,scacha'ti'innalo’'o
fi nu lo'o ca, cui' Jesucristo Siie' fii. Nde fii nu Ica
Ndiose nu cha' iii ca, lo' Ica fii chendyu nu a tsatii

21 Sfien', xfii um cunta si'yana a sten yu'hui um
lo'o scasca na nu n'ni thu ne'. Amen.

